
				এই পাতাটির মুদ্রণ সংশোধন করা প্রয়োজন। 
में २२ ঐতিহাসিক চিত্র।
ও পূর্বে অবস্থিত ছিল। এই সমস্ত বন্দোবস্তের জন্য যে কাগজ বা হিসাব প্ৰস্তুত হয় তাহার নাম “জমা কামেল তুমার” । উক্ত আসল জমা ব্যতীত মুর্শিদ কুলি খ্যা ২। লক্ষ টাকার উপর আবওয়াব বা অতিরিক্ত কর ধাৰ্য্য করিয়াছিলেন।*।। ১৭২২ খৃষ্টাব্দে মুর্শিদ কুলি খ্যার উক্ত বন্দোবস্ত কাৰ্য্যে পরিণত হয়। কিন্তু সেই বৎসরই শেঠ মাণিকৰ্চাদ পরলোকগত হন। তিনি মুর্শিদ কুলিকে এই বন্দোবস্তে অনেক সাহায্য করিয়াছিলেন, কিন্তু জমিদারদিগের প্রতি অত্যাচার, উৎপীড়ন তাহার কতদূর অনুমোদিত ছিল তাহা আমরা বলিতে পারি না । সম্ভবতঃ তিনি উক্ত পরামর্শের বিরোধী ছিলেন বলিয়াই বোধ হয়। ঐ সমস্ত উৎপীড়ন, অত্যাচার, নবাবের তাদৃশ অনুমোদিত না হইলেও তঁহার কৰ্ম্মচারীরা যে তাহাতে বিশেষরূপ তৎপর ছিল, ইহার অনেক প্ৰমাণ আছে।
আমরা পূৰ্ব্বেই বলিয়াছি যে, শেঠ মাণিকৰ্চাদের সহিত নবাব মুর্শিদ কুলির অত্যন্ত ঘনিষ্ঠ সম্বন্ধ ছিল। উভয়ে উভয়ের সাহায্য করিতে ত্রুটি করিতেন না। নবাব মুর্শিদ কুলি খাঁর অনুরোধক্ৰমে যেমন বাদশাহ ফরক্ শের মাণিক চাদকে শেঠ উপাধি প্ৰদান করিয়াছিলেন, আবার এরূপ শ্রুত হওয়া যায় যে, মুর্শিদের নবাবিপ্ৰাপ্তির জন্য নজর, উপঢৌকনাদি প্রদানে যে সমস্ত অর্থের প্রয়োজন হইয়াছিল, শেঠ মাণিক চাদ অকাতরে তাহার সাহায্য করিয়া, ছিলেন। নবাব মুর্শিদ কুলি খাঁ শেঠ মাণিক চাদকে যেরূপ বিশ্বাস করিতেন, নিজের পরিবারের মধ্যে আর কাহাকেও সেরূপ করিতেন। কিনা সন্দেহ। এই বিশ্বাসের জন্য শেঠ মাণিকচাঁদকে নবাবের কোষাধ্যক্ষেরও কাৰ্য্য করিতে হইত। সরকারী ও নবাবের নিজ অর্থ সমস্তই তাহার নিকট গচ্ছিত থাকিত। এইরূপ দেখা যায় যে, শেঠ মাণিকচাদের নিকট নবাবের নিজের পাচি কোটি ( কোন কোন মতে ৭ কোটি) টাকা গচ্ছিত ছিল। এই টাকা প্ৰত্যৰ্পিত না হওয়ায় শেঠবংশীয়দের সহিত মুর্শিদ কুলির দৌহিত্র নবাব সরফরাজ খাঁর মনোবিবাদ ঘটে বলিয়া শেঠ বংশীয়েরা উল্লেখ করিয়া থাকেন। আমরা যথাস্থানে তাহার আলোচনা করিব । 警
v. Grant's Analysis of Bengal Finance,

